গণপ্রজাতন্ত্রী বাংলাদশে সরকার
তথ্য অধদিফতর
বাংলাদশে সচবিালয়
ঢাকা।
সংবাদ গতিধারা
ঢাকা, মঙ্গলবার ১৫ সেপ্টেম্বর ২০১৫, ৩১ ভাদ্র ১৪২২

১।
জাতিসংঘের চ্যাম্পিয়ন্স অব দ্য আর্থ পুরস্কার পেলেন প্রধানমন্ত্রী শেখ হাসিনা

: জলবায়ু পরিবর্তনের বিরূপ প্রভাব মোকাবিলার স্বীকৃতি

জলবায়ু পরিবর্তনের বিরূপ প্রভাব মোকাবিলায় সুদূরপ্রসারী উদ্যোগের স্বীকৃতি হিসেবে জাতিসংঘের ‘চ্যাম্পিয়ন্স অব দ্য আর্থ’ পুরস্কার পেয়েছেন বাংলাদেশের প্রধানমন্ত্রী শেখ হাসিনা। চলতি বছর ‘পলিসি লিডারশিপ’ ক্যাটাগরিতে জাতিসংঘের পরিবেশ বিষয়ক এ সর্বোচ্চ পুরস্কারের জন্য প্রধানমন্ত্রী শেখ হাসিনার নাম ঘোষণা করা হয়েছে। নিউইয়র্কে আগামী ২৭ সেপ্টেম্বর জাতিসংঘের সাধারণ অধিবেশনে আনুষ্ঠানিকভাবে প্রধানমন্ত্রী শেখ হাসিনার হাতে এ সম্মানজনক পুরস্কার তুলে দেওয়া হবে। এছাড়া ডিজিটাল বাংলাদেশ গড়ে তোলার স্বীকৃতিস্বরূপ আন্তর্জাতিক টেলিকমিউনিকেশন ইউনিয়নের (আইটিইউ) পুরস্কারের জন্যও মনোনীত হয়েছেন প্রধানমন্ত্রী শেখ হাসিনা। সূত্র-জনকণ্ঠ (পৃ.১,ক.৫), প্রথম আলো (পৃ.১,ক.৮), ইত্তেফাক (পৃ.১,ক.৮), ডেইলি স্টার (পৃ.১,ক.৮), ইন্ডিপেনডেন্ট (পৃ.১,ক.৭)।
২।
চার জেলা নিয়ে অষ্টম বিভাগ ময়মনসিংহ : ভান্ডারিয়া নতুন পৌরসভা

বৃহত্তর ময়মনসিংহবাসীর দীর্ঘদিনের দাবি ময়মনসিংহ বিভাগ গঠনের সিদ্ধান্তে চূড়ান্ত অনুমোদন দিয়েছে সরকার। ময়মনসিংহ, জামালপুর, শেরপুর ও নেত্রকোণা এই  চার জেলা নিয়ে দেশের অষ্টম এই বিভাগ গঠিত হবে। গতকাল ১৪ সেপ্টেম্বর সোমবার সচিবালয়ে প্রধানমন্ত্রী শেখ হাসিনার সভাপতিত্বে প্রশাসনিক পুনর্বিন্যাস সংক্রান্ত জাতীয় বাস্তবায়ন কমিটির (নিকার) সভায় এই প্রশাসনিক বিভাগ গঠনের চূড়ান্ত অনুমোদন দেওয়া হয়। সূত্র-ইত্তেফাক (পৃ.১,ক.১), সংবাদ (পৃ.১,ক.৪), ডেইলি সান (পৃ.১,ক.৬), ইন্ডিপেনডেন্ট (পৃ.১,ক.৫)।
৩।
সমাজকল্যাণ মন্ত্রী সৈয়দ মহসিন আলী আর নেই : সিঙ্গাপুর থেকে লাশ আসছে আজ

- রাষ্ট্রপতি ও প্রধানমন্ত্রীর শোক

সমাজকল্যাণ মন্ত্রী, আওয়ামী লীগের জাতীয় পরিষদের সদস্য এবং মুক্তিযুদ্ধের অন্যতম সংগঠক সৈয়দ মহসিন আলী আর নেই। স্ত্রী ও তিন কন্যাসহ হাজারো ভক্ত, অনুরাগী, শুভাকাক্সক্ষী রেখে তিনি চলে গেলেন না ফেরার দেশে। সিঙ্গাপুর জেনারেল হাসপাতালে চিকিৎসাধীন অবস্থায় গতকাল ১৪ সেপ্টেম্বর সোমবার বাংলাদেশ সময় সকাল ৯টা ৫৯ মিনিটে সৈয়দ মহসিন আলী ইন্তেকাল করেন। মৃত্যুকালে তাঁর বয়স হয়েছিল ৬৭ বছর। তাঁর মৃত্যুতে রাজনৈতিক অঙ্গনে শোকের ছায়া নেমে আসে। রাষ্ট্রপতি মো. আবদুল হামিদ, প্রধানমন্ত্রী শেখ হাসিনা গভীর শোক প্রকাশ করেছেন। সূত্র-ইত্তেফাক (পৃ.১,ক.৩), জনকণ্ঠ (পৃ.১,ক.২), সংবাদ (পৃ.১,ক.৮), ডেইলি স্টার (পৃ.১,ক.১), ইন্ডিপেনডেন্ট (পৃ.১,ক.৮)।
৪।
অবশেষে ভ্যাট প্রত্যাহার : রাজপথ ছাড়ল উল্লসিত শিক্ষার্থীরা

বেসরকারি বিশ্ববিদ্যালয়ের টিউশন ফির ওপর আরোপিত সাড়ে ৭ শতাংশ ভ্যাট প্রত্যাহার করে নিয়েছে সরকার। গতকাল ১৪ সেপ্টেম্বর সোমবার জাতীয় রাজস্ব বোর্ডের চেয়ারম্যান নজিবুর রহমান সংবাদ মাধ্যমকে জানান, বেসরকারি বিশ্ববিদ্যালয়ের টিউশন ফির ওপর আরোপিত ভ্যাট প্রত্যাহার করে নেওয়া হয়েছে। এর আগে মন্ত্রিসভার নিয়মিত বৈঠকের শুরুতেই প্রধানমন্ত্রী শেখ হাসিনা আলোচ্য ভ্যাট প্রত্যাহারে কার্যকর ব্যবস্থা নিতে অর্থমন্ত্রীকে নির্দেশনা দেন। সূত্র-ইত্তেফাক, প্রথম আলো, সংবাদ, ডেইলি স্টার, ডেইলি সান, ইন্ডিপেনডেন্টসহ অপরাপর দৈনিক এ বিষয়ে লিড নিউজ ছেপেছে।
৫।
মামলা দ্রুত নিষ্পত্তির লক্ষ্যে দেওয়ানি আদালতের বিচারিক ক্ষমতা বাড়ানো হচ্ছে 

মামলা দ্রুত নিষ্পত্তির লক্ষ্যে দেওয়ানি আদালতের বিচারকদের ক্ষমতা বাড়ানো হচ্ছে। বিচারকদের ক্ষমতা বৃদ্ধির বিধান রেখে ‘দ্য সিভিল কোর্ট (অ্যামেন্ডমেন্ট) অ্যাক্ট, ২০১৫’ এর খসড়ার নীতিগত অনুমোদন দিয়েছে মন্ত্রিসভা। এই আইনের ক্ষমতাবলে একজন সহকারী জজ ১৫ লাখ, সিনিয়র সহকারী জজ ২৫ লাখ এবং জেলা জজ পাঁচ কোটি টাকা মূল্যমানের মামলা নিষ্পত্তি করতে পারবেন। এর মধ্যে জেলা জজের বিচারিক এখতিয়ার (জুরিসডিকশন) ১০০ গুণ বাড়ছে। গতকাল ১৪ সেপ্টেম্বর সোমবার প্রধানমন্ত্রীর সভাপতিত্বে সচিবালয়ে অনুষ্ঠিত মন্ত্রিসভার বৈঠকে এই আইনের অনুমোদন দেওয়া হয়। সূত্র-সংবাদ (শেষ পৃ.,ক.৪), প্রথম আলো (শেষ পৃ.,ক.৪), জনকণ্ঠ (পৃ.৩,ক.২), ডেইলি সান (শেষ পৃ.,ক.১), ডেইলি স্টার (পৃ.৫,ক.৮)।
৬।
শান্তি রক্ষায় বাংলাদেশ ‘ব্র্যান্ড নেম’ : জাতিসংঘ কর্মকর্তা

ঢাকা সফররত জাতিসংঘের আন্ডার সেক্রেটারি জেনারেল অতুল খেরে জাতিসংঘ শান্তিরক্ষা মিশনে বাংলাদেশের ভূমিকার উচ্ছ্বসিত প্রশংসা করে বলেছেন, শান্তি রক্ষায় বাংলাদেশ এখন একটি ‘ব্র্যান্ড নেম’। গতকাল ১৪ সেপ্টেম্বর সোমবার গণভবনে প্রধানমন্ত্রী শেখ হাসিনার সঙ্গে সাক্ষাৎকালে তিনি এ কথা বলেন। সূত্র-সমকাল (পৃ.২,ক.২), জনকণ্ঠ (পৃ.১৯,ক.১), বাংলাদেশ টুডে (পৃ.১,ক.৬)।
৭।
দক্ষতার অভাবে বিদেশিরা বছরে চার বিলিয়ন ডলার নিয়ে যাচ্ছে : অর্থমন্ত্রী

অর্থমন্ত্রী আবুল মাল আবদুল মুহিত বলেছেন, আমাদের দক্ষতার অভাবে বিদেশিরা বাংলাদেশ থেকে প্রতিবছর চার বিলিয়ন ডলার নিয়ে যাচ্ছে। যা প্রতিবছরই বাড়ছে। আমরা যে  উন্নয়ন লক্ষ্যমাত্রা নির্ধারণ করেছি, তা অর্জন করতে হলে আমাদের দক্ষ জনবল বাড়াতে হবে। কারণ দক্ষতার উন্নয়ন ছাড়া অর্থনৈতিক উন্নয়ন সম্ভব নয়। গতকাল ১৪ সেপ্টেম্বর সোমবার রাজধানীর সোনারগাঁও হোটেলে স্কিল ফর ইমপ্লয়মেন্ট ইনভেস্টমেন্ট প্রোগ্রাম (এসইআইপি) উদ্বোধন অনুষ্ঠানে প্রধান অতিথির বক্তব্যে অর্থমন্ত্রী এসব কথা বলেন। সূত্র-ইনকিলাব (পৃ.৩,ক.৫), প্রথম আলো (পৃ.১৩,ক.১), জনকণ্ঠ (পৃ.১৮,ক.১), ডেইলি সান বিজনেস (পৃ.১,ক.১), নিউজ টুডে (পৃ.৩,ক.৬)।
৮।
বঙ্গবন্ধুর কর্মকা-ের মূলে ছিল বাঙালি জাতীয়তাবাদ : ‘বঙ্গবন্ধুর গল্প’ শীর্ষক অনুষ্ঠানে শিল্পমন্ত্রী

শিল্পমন্ত্রী আমির হোসেন আমু বঙ্গবন্ধুর স্মৃতিচারণ করে বলেন, এত বড় দেশপ্রেমিক মানুষ আমি আজো দেখিনি। বাংলাদেশকে কিভাবে একটি উন্নত দেশে পরিণত করবেন সেই ভাবনায় নিজেকে সর্বক্ষণ নিয়োজিত রাখতেন। বঙ্গবন্ধুর সারা জীবনের সাধনা ছিল বাঙালি জাতিসত্তার উন্মেষ। গতকাল ১৪ সেপ্টেম্বর সোমবার জাতীয় জাদুঘরের আয়োজনে বঙ্গবন্ধুকে নিয়ে বছরব্যাপী অনুষ্ঠানের অংশ হিসেবে ‘বঙ্গবন্ধুর গল্প’ শীর্ষক দ্বিতীয় আয়োজনে প্রধান কথকের বক্তব্যে শিল্পমন্ত্রী এসব কথা বলেন। সূত্র-ইত্তেফাক (পৃ.৩,ক.১), সমকাল (পৃ.২,ক.৩)।
৯।
বাংলাদেশ, ভুটান, ভারত ও নেপালে পরীক্ষামূলক যাত্রীবাহী যান চলাচল অক্টোবরে 

বাংলাদেশ, ভুটান, ভারত ও নেপালের মধ্যে আগামী মাসে যাত্রীবাহী যান পরীক্ষামূলকভাবে (ট্রায়াল রান) চলাচল শুরু হবে। সম্প্রতি ঢাকায় অনুষ্ঠিত চার দেশের যুগ্ম-সচিব পর্যায়ের বৈঠকে এ সিদ্ধান্ত হয়েছে। এ চার দেশের (বিবিআইএন) মধ্যে গত জুনে সম্পাদিত যান চলাচল চুক্তির (এমভিএ) আওতায় এসব গাড়ি চলবে। এ জন্য ছয়টি রুট নির্ধারণ করা হয়েছে। এ ছয়টি রুটে অনুমোদিত যাত্রীবাহী বাস ও ব্যক্তিগত গাড়ি চলাচলের সুযোগ পাবে। গতকাল ১৪ সেপ্টেম্বর সোমবার সচিবালয়ে এক সংবাদ সম্মেলনে সড়ক পরিবহণ ও সেতুমন্ত্রী ওবায়দুল কাদের এসব তথ্য জানান। সূত্র-যুগান্তর (শেষ পৃ.,ক.৪), যায়যায়দিন (শেষ পৃ.,ক.২), ইনকিলাব (শেষ পৃ.,ক.৭), ডেইলি স্টার (পৃ.১,ক.৬), ইন্ডিপেনডেন্ট (পৃ.১,ক.২)।
১০।
পবিত্র ঈদুল আজহা ২৫ সেপ্টেম্বর : জিলহজ মাস কাল শুরু

আগামী ২৫ সেপ্টেম্বর সারাদেশে ঈদুল আজহা উদযাপিত হবে। গতকাল ১৪ সেপ্টেম্বর সোমবার সারাদেশের কোথাও জিলহজ মাসের চাঁদ দেখা যায়নি। ফলে আজ ১৫ সেপ্টেম্বর মঙ্গলবার জিলকদ মাস ৩০ দিন পূর্ণ হবে এবং আগামীকাল ১৬ সেপ্টেম্বর বুধবার ১৪৩৬ হিজরি সনের জিলহজ মাস শুরু হবে। আর আগামী ২৫ সেপ্টেম্বর ১০ জিলহজ সারাদেশে উদযাপিত হবে ঈদুল আজহা বা কোরবানির ঈদ। গতকাল ১৪ সেপ্টেম্বর সোমবার সন্ধ্যায় ইসলামিক ফাউন্ডেশনে জাতীয় চাঁদ দেখা কমিটির বৈঠকের পর এই সিদ্ধান্ত সাংবাদিকদের জানান ধর্মমন্ত্রী মতিউর রহমান। সূত্র-ইত্তেফাক (পৃ.১,ক.৫), প্রথম আলো (পৃ.১,ক.১), জনকণ্ঠ (পৃ.১,ক.১), ডেইলি স্টার (পৃ.১,ক.৮), ইন্ডিপেনডেন্ট (পৃ.১,ক.৫)।
১১।
ঈদুল আজহা উপলক্ষে আজ থেকে ট্রেনের অগ্রিম টিকেট বিক্রি শুরু 

ঈদুল আজহা উপলক্ষে বাংলাদেশ রেলওয়ে আজ ১৫ সেপ্টেম্বর মঙ্গলবার থেকে ট্রেনের অগ্রিম টিকেট বিক্রি শুরু করবে। আজ দেওয়া হবে আগামী ২০ সেপ্টেম্বরের টিকেট। এ উপলক্ষে সব ধরনের প্রস্তুতি নেওয়া হয়েছে বলে জানিয়েছেন রেলমন্ত্রী মুজিবুল হক। গতকাল ১৪ সেপ্টেম্বর সোমবার গণমাধ্যমকে তিনি বলেন, ঈদে মানুষের বাড়ি ফেরা নিশ্চিত করতে প্রতিদিন ২ লাখ ৫০ হাজার যাত্রী পরিবহণের টার্গেট নিয়ে আজ থেকে ট্রেনের অগ্রিম টিকেট বিক্রি করার সিদ্ধান্ত নেওয়া হয়েছে। এছাড়া ঈদের আগের ৩ দিন (২২-২৪ সেপ্টেম্বর) এবং ঈদের পরের ৭ দিন (২৭ সেপ্টেম্বর থেকে ৩ অক্টোবর) ৭ জোড়া স্পেশাল ট্রেন সার্ভিস চালু করা হবে। সূত্র-ভোরের কাগজ (পৃ.১,ক.৮), ইত্তেফাক (শেষ পৃ.,ক.১), জনকণ্ঠ (পৃ.১,ক.৮)।
১২।
আয়কর দিবস আজ

আজ ১৫ সেপ্টেম্বর মঙ্গলবার জাতীয় আয়কর দিবস। এবারের আয়কর দিবসের স্লোগান হবে ‘সুখী স্বদেশ গড়তে ভাই, আয়করের বিকল্প নাই’। দিবসটি উপলক্ষে জাতীয় রাজস্ব বোর্ড (এনবিআর) নানা কর্মসূচি হাতে নিয়েছে। এর মধ্যে রয়েছে র‌্যালি, বিভিন্ন মিডিয়ায় বিশেষ ক্রোড়পত্র প্রকাশ, সেরা করদাতাদের পুরস্কার বিতরণ ইত্যাদি। সূত্র-সংবাদ (শেষ পৃ.,ক.৩), প্রথম আলো (পৃ.১৩,ক.২), ইত্তেফাক (পৃ.৩,ক.২), ডেইলি স্টার বিজনেস (পৃ.১,ক.৪), নিউজ টুডে (পৃ.১,ক.৪)।
১৩।
প্রশ্নপত্র ফাঁসে জড়িত পিএসসির কর্মচারীসহ গ্রেফতার সাত 

উপসহকারী প্রকৌশলী নিয়োগ পরীক্ষার প্রশ্নপত্র ফাঁসের সঙ্গে জড়িত থাকার অভিযোগে পাবলিক সার্ভিস কমিশনের (পিএসসি) কর্মচারীসহ সাতজনকে গ্রেফতার করা হয়েছে। গত ১২ ও ১৩ সেপ্টেম্বর শনিবার ও রোববার ঢাকা এবং চট্টগ্রামে পৃথক অভিযান চালিয়ে তাদের গ্রেফতার করে ঢাকা মহানগর গোয়েন্দা পুলিশ (ডিবি)। গত ১২ সেপ্টেম্বর শনিবার উপসহকারী প্রকৌশলী নিয়োগ পরীক্ষা সম্পন্ন হয়; কিন্তু পরীক্ষার আগেই হাতে লিখে ওই পরীক্ষার প্রশ্নপত্র ফাঁস করেছেন গ্রেফতারকৃতরা। সূত্র-সমকাল (পৃ.১৯, ক.৪), ইত্তেফাক (শেষ পৃ.,ক.৮), জনকণ্ঠ (পৃ.১,ক.৫), নিউ নেশন (পৃ.১,ক.১), ডেইলি স্টার (পৃ.৫,ক.২)।
সম্পাদকীয়
ক.
প্রথম আলো, ইনকিলাব, সমকাল, যুগান্তর, ডেইলি স্টার, ডেইলি সান, নিউজ টুডে, নিউ নেশন, নিউ এজ : বেসরকারি বিশ্ববিদ্যালয়ের বেতনের সঙ্গে বর্ধিত ভ্যাট প্রত্যাহারের সিদ্ধান্তে শিক্ষার্থীরা তাদের অবরোধ তুলে নেওয়ায় স্বস্তি প্রকাশ করে শিক্ষা-বাণিজ্য কমিয়ে উচ্চশিক্ষার ক্ষেত্রে সুশাসন ফিরিয়ে আনার ওপর গুরুত্বারোপ; 

খ.
ইত্তেফাক : প্রধানমন্ত্রী শেখ হাসিনা জাতিসংঘের পরিবেশবিষয়ক সর্বোচ্চ সম্মান ‘চ্যাম্পিয়ন্স অব দ্য আর্থ’ অর্জন করায় অভিনন্দন জ্ঞাপন;  

গ.
জনকণ্ঠ : ইউনিসেফের এক পরিসংখ্যানে বলা হয়েছে বাংলাদেশে শিশুমৃত্যুর হার কমলেও নির্যাতনে শিশু মৃত্যুর মতো ঘটনা ঘটছে উল্লেখ করে এসব ঘটনার সাথে জড়িতদের বিচারের আওতায় এনে শাস্তির দাবি; 

ঘ.
সংবাদ : রাজধানীর শেরেবাংলা নগরে আন্তর্জাতিক বাণিজ্য মেলার মাঠে কোরবানির পশুর হাট  বসানোর ঢাকা উত্তর সিটি কর্পোরেশন যে উদ্যোগ নিয়েছে তা গণভবনের পেছনে হওয়ায় প্রধানমন্ত্রীর নিরাপত্তার জন্য হুমকি হিসেবে দেখছে এসএসএফ ও পুলিশ প্রশাসন উল্লেখ করে যত্রতত্র পশুর হাট বসানোর ব্যাপারে সংশ্লিষ্ট কর্তৃপক্ষের হস্তক্ষেপ কামনা; 

ঙ.
সমকাল, যায়যায়দিন : দীর্ঘ দশ বছরে বার বার তারিখ পেছানোর পর সাবেক অর্থমন্ত্রী শাহ এ এম এস কিবরিয়ার হত্যাকা-ের বিচার শুরু হওয়ায় স্বস্তি প্রকাশ করে অপরাধীদের দৃষ্টান্তমূলক শাস্তির মাধ্যমে ন্যায় বিচার নিশ্চিত হবে বলে প্রত্যাশা ব্যক্ত; 

চ.
ডেইলি স্টার, নিউ এজ, ভোরের কাগজ, যুগান্তর, ইনকিলাব, সংবাদ : হাইকোর্ট অপারেশন ক্লিন হার্টের দায়মুক্তি দেওয়াকে অবৈধ ও সংবিধান পরিপন্থি ঘোষণা করায় ওই অভিযানের সময় নিহত ও ক্ষতিগ্রস্তদের বিচার চাওয়ার পথ সুগম হল বলে অভিমত; 

ছ.
ইন্ডিপেনডেন্ট : দেশে তামাক চাষ আশঙ্কাজনক হারে বেড়ে যাওয়ায় দেশের জন্য ক্ষতিকর বলে এ ব্যাপারে যথাযথ পদক্ষেপ নেওয়ার সুপারিশ;

জ.
ডেইলি সান : দেশে শিশু মৃত্যুর হার কমে আসলেও তা আরও কমানোর লক্ষ্যে দারিদ্র্য দূরীকরণের ওপর অধিক হারে গুরুত্বারোপের সুপারিশ;

ঝ.
নিউ নেশন : পর্যাপ্ত পরিমাণে কার্যকর ভ্যাকসিন ও দক্ষ জনবল না থাকায় দেশে প্রতি বছর প্রচুর পরিমাণে গবাদি পশু ও পোলট্রি পশু-পাখি মারা যায় উল্লেখ করে স্থানীয়ভাবে পর্যাপ্ত ভ্যাকসিন উৎপাদন ও দক্ষ জনবল গড়ে তোলার ওপর আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

ইত্তেফাক পত্রিকায় প্রকাশিত কলামে কর আদায় নয়, কর আহরণে করদাতা ও কর আহরণকারীর মধ্যকার দূরত্ব যত কমে আসবে, যত অধিকমাত্রায় করদাতা কর নেটের আওতায় আসবে, তত কর রাজস্ব আহরণে সহনশীলতা ও দায়িত্ববোধের বিকাশ ঘটবে বলে উল্লেখ করা হয়েছে। 
নিবন্ধ ও ফিচার

জনকণ্ঠ পত্রিকায় প্রকাশিত ‘বিশ্বায়নে নারী সমাজ’ শিরোনামের নিবন্ধে আবুল হাসান, খন রঞ্জন রায় দেশের যথাযথ উন্নয়নে নারী মেধা ও শ্রমশক্তির প্রয়োগ আবশ্যক বলে অভিমত প্রকাশ করেছেন। 

